
Randi Jacobsen

Í 2007 vórðu sáttmálarnir 
hjá Almanna- og heilsu
røktarafelagnum og Føroya 
Psykiatrifelag skrivaðir 
saman, og harvið byrjaði 
tilgongdin at leggja feløgini 
saman.

- Tað varð hildið at vera 
rætt at leggja feløgini sam
an, tí heilsurøktararnir vóru 
í tveimum ymiskum feløg
um, alt eftir hvar teir ar
beiddu, sigur Majbritt Mohr, 
sum er forkvinna í saman
lagda felagnum, Heilsu

røktarafelagnum. Formliga 
samanleggingin fór fram á 
aðalfundi á Hotel Føroyum 
leygardagin.

Tá var aðalfundur, við
tøkurnar vórðu staðfestar, 
og felagið fekk nevnd.

Frammanundan hava 
eykaaðalfundir verið í báð
um feløgunum.

Nevndin í Heilsurøktara
felagnum er: Majbritt 
Mohr, forkvinna, Kerstin 
Laksáfoss, Jóhanna Hen
riksen, Sveinbjørn Olsen og 
Gunvør Sigurðsson.

Randi Jacobsen

Eina ferð hevði Mortan 
Justesen á Morskranesi dun
nufarm, og væl gekk at selja 
dunnur. Tað skeiðið vardi i 10 
ár, men so gavst hann.

Fyrraárið byrjaði hann 
aftur, men hesa ferð við høn
um.

- Í fjør hevði eg 200 hønur, 
og nú eru tær um 400. Gong
ur sum ætlað øki eg um talið, 
sigur Mortan Justesen.

Høsnarhús hansara er eitt 
fyrrverandi seyðafjós norð
an fyri Morskranes.

Hønurnar liva frítt. Inni 
er matur og vatn, og tær 
kunnu fara inn og út, sum 
tær vilja. 

Einki við at hønurnar 
verpa á nakað band. Vanliga 
verpa tær um morgunin, tá 
ið ljóst er, og so fara tær út. 
Hønurnar verða tí ikki útslit
nar.

Hønurnar fáa fullkorns
fóður, sum inniheldur øllum 
vitamninum, sum hønunum 
tørvar. Økið uttan um er óav
markað.

Mortan Justesen heldur, 
at hønurnar trívast væl, og 
tær fara út í øllum veðri.

- Hetta er ein roynd hjá 

mær, men eg haldi, tað fer at 
mala runt hjá, sigur Mortan 
Justesen.

Hann hevur verið runt 
í landinum og keypt sær 
hønur, og ætlan hansara er 
at gera kynsbótararbeiði 
fyri at fáa fleiri hønur við 

góða og rætta sinnalagnum. 
Tað tekur trý ættarlið at fáa 
rætta upp aftur.

Í høsnarhúsinum norðan 
fyri Morskranes eru okkum 
um 18 hønur fyri hvønn 
hana.

- Eg haldi ikki vit kunnu 

koma nærri náttúruni enn 
við hesum høsnabrúkinum, 
og hønurnar fáa ongan heili
vág, sigur Mortan Justesen.

Eggini selur hann í FK, 
og í prísi er hann førur fyri 
at kappast við donsk vist
frøðilig egg.

Fakfeløg løgd saman
Almanna- og heilsurøktarafelagið og Føroya Psykiatrifelag 
hava nú endaliga lagt saman í Heilsurøktarafelagið

Hønurnar 
liva fría lívið
Tær 400 hønurnar hjá Mortani Justesen á Morskranesi verpa væl

Eyðun Klakstein

Ú t b y g g i n g a r æ t l a n i n 
fyri fótbóltsstadion er í 
trimum byggistigum, og 
ítøkiligar fyrireikingar 
verða longu gjørdar til 
fyrsta byggistigið. 

- Klaksvík hevur upp 
gjøgnum søguna havt 
nakrar sterkar traditiónir 
sum býur, sum hava 
eyðkent og framvegis í 
dag eyðkenna býin og 
fólkið her. Ein av hesum 
traditiónum er ítrótturin 
og ikki minst fótbólturin. 
Vónandi er hetta byrj
anin til eina enn meira 
spennandi framtíð hjá 
fótbóltinum og ítrótti
num sum heild her í 
Klaksvíkar Kommunu, 
sigur Gunvá við Keldu, 
borgarstjóri.

Fyrsta byggistig í ætla
nini er at gera eitt nýtt 
skýli sunnan fyri fót
bóltsvøllin, við síðuna av 
KÍ-høllini. Fjepparar hjá 
KÍ hava í eina tíð savna 
pengar til hetta skýlið.

Annað byggistig er at 
gera skýli aftan fyri báðar 

endarnar á vøllinum, 
og triðja byggistig er at 
samanbinda alla útbygg
ingina til eitt innilokað 
stadion við sløkum 2000 
sitiplássum. 

Einki áramál er sett á 
verkætlanina, og ætlanin 
verður leystliga mett at 
kosta 40 milliónir krónur 
samanlagt. 

- Eg haldi, at hetta er 
ein sera góð og realistisk 
ætlan fyri eini útbygging 
av fótbóltsøkinum í 
Klaksvík. Fjepparafelagið 
hjá KÍ er farið undir at 
savna pengar til fyrsta 
byggistig, grunnar eru 
at søkja um pengar, og 
Klaksvíkar kommu
na skal eisini verða ein 
viðspælari. Eg rokni við, 
at um eini sjey ár eru vit 
komin væl áleiðis við hesi 
útbygging, sigur Jógvan 
Skorheim, varaborgar
stjóri í Klaksvík. 

Stadionætlanin, sum 
arkitektafyritøkan Fugl
ark hevur gjørt, varð løgd 
fram á kunnandi fundi 
í Býráðshøllini fríggja
dagin.

Nýggjar 
stadion­
ætlanir í 
Klaksvík
Stadion  Fótbóltsvøllurin í 
Klaksvík skal innilokast og 
hava sløk 2000 sitipláss. 
Tað er kjarnin í eini 
nýggjari útbyggingarætlan, 
sum er løgd fram

Soleiðis sær endaliga projektið 
fyri stadion í Klaksvík út


